«Нұр Отан» ХДП Қоғамдық қабылдау бөлмелерінің
стандарты


Осы стандарт «Нұр Отан» Халықтық Демократиялық партиясы Қоғамдық қабылдау бөлмелерінің (бұдан былай – Қоғамдық қабылдау бөлмелері) жұмысын ұйымдастыру және жабдықтау бойынша бірыңғай талаптарды қамтамасыз ету мақсатында жасалды.

І. Жалпы ережелер

1. «Нұр Отан» ХДП қоғамдық қабылдау бөлмелері (Қоғамдық қабылдау бөлмесі) барлық аймақтық және аумақтық партия филиалдарында құрылады, сондай-ақ бастауыш партия ұйымдарының жанынан құрылуы мүмкін.
2. Қоғамдық қабылдау бөлмесінің мақсаты:

- жеке және заңды тұлғалар өз өтініштерінде көтерген мәселелерді қарастырып, оларды шешуге көмектесу;

· қоғам санасында «Нұр Отан» ХДП және оның Төрағасы – Қазақстан Республикасы Президентінің оңтайлы тұрақты имиджін қалыптастыру;

· қоғамдық пікірге мониторинг жүргізу;

· заңдылық мәдениетін және өз мүддесін қорғау бойынша азаматтардың белсенділігін   қалыптастыруға атсалысу; 

· азаматтардың заңды құқықтарына қолдау көрсету бойынша өкілді және атқарушы органдардың жұмысын жетілдіру;
· атқарушы билік органдарының қызметіне қоғамдық бақылау жасауды күшейту;

· аймақтардың саяси күштерімен және бұқаралық ақпарат құралдарымен байланыс жасау, белсенділерді, танымал адамдар мен  қоғамдық пікір көшбасшыларын ынтымақтастықта жұмыс істеуге тарту.

ІІ. Негізгі міндеттер

3. Қоғамдық қабылдау бөлмесінің негізгі міндеттері:

1) ҚР Парламенті Мәжілісі депутаттарының және мәслихаттар депутаттарының (кем дегенде айына төрт рет), мемлекеттік органдар өкілдерінің кем дегенде айына бір рет, Партия орталық аппараты (филиал) басшылығының кем дегенде айына төрт рет, сондай-ақ консультативтік-кеңес органдары (Жемқорлықпен күрес жөніндегі қоғамдық кеңестер) мүшелерінің жеке кесте бойынша азматтарды қабылдауларын ұйымдастыру.

2) Азаматтардың өтініштерінде көтерілген өзекті мәселелер бойынша Партия орталық аппараты басшылығын ақпараттандыру  үшін сұрақтар дайындау.
3) Құзіретті органдар азаматтардың өтініштерін уақытылы және толық қарауына тұрақты түрде мониторинг жүргізу. 

4) Жазбаша өтініштерде және жеке қабылдауларда азаматтар көтерген мәселелерді талдау және қорытындылау. 
5) Өтініштермен жүргізілетін жұмысты жетілдіру бойынша оң тәжірибе жинақтап, тарату.
6) Азаматтар қабылдауын жүзеге асыруға қажетті жағдайларды жасау (мемлекеттік органдар телефондарының анықтамасымен, жадынамалармен, газеттермен, кеңсе тауарларымен және т.б. жабдықтау); 

7) Өтініштерде көтерілген мәселелерді шешу үшін қоғамдық қабылдау бөлмелерінің мемлекеттік өкіметпен, прокуратура органдарымен және қоғамдық бірлестіктермен өзара әрекетін қамтамасыз ету; 

8) Азаматтарды қоғамдық қабылдау бөлмелерінде олардың өтініштері мен арыздарының қаралу нәтижесін немесе олардың құзіретті органдардың қарауына жіберілуі жөнінде мәлімдеу. 

9) Қоғамдық қабылдау бөлмесінің жұмысын медиалық сүйемелдеуді қамтамасыз ету. Қазақстан Республикасы Парламенті Мәжілісі мен мәслихат депутаттарының қабылдауы барысында түскен өтініштердің қаралу нәтижесі туралы БАҚ-та тұрақты жариялап тұру.  

ІІІ. Қызметті ұйымдастыру


4. Қоғамдық қабылдау бөлмелері өтініштерде көтерілген мәселелерді шешу үшін ҚР Парламенті Мәжілісіндегі және барлық деңгейдегі мәслихаттардағы фракциялардың депутаттарымен, мемлекеттік органдармен, қоғамдық және басқа да ұйымдармен  өзара қатынас жасайды.


5. Азаматтарды қабылдау аумағы 15 шаршы метрден кем емес жеке бөлмеде жүзеге асырылады. Бұл бөлме партия атрибуттарымен, Қоғамдық қабылдау бөлмесіне келушілердің есеп журналымен және сенім телефонымен жабдықталуы тиіс.

6. Қоғамдық қабылдау бөлмесі өз қызметін тек жұмыс күндері жүзеге асырады. 
7. ҚР Парламенті Мәжілісі мен барлық деңгейдегі мәслихат депутаттарының, мемлекеттік органдар өкілдерінің және партия (филиалдар) басшылығының азаматтарды қабылдау кестесін, сондай-ақ азаматтардың жазбаша өтініштерін қабылдау кестесін өкілетті тұлға бекітеді және олар стендке орналастырылады. 

8. Өтініштердің есебі мен оларды тіркеуге алу партия Төрағасының Бірінші орынбасары бекіткен нұсқаулыққа сәйкес жүзеге асырылады. 

9. ҚР Парламенті Мәжілісі  мен барлық деңгейдегі мәслихаттар депутаттары, мемлекеттік органдар өкілдері және партия (филиалдар) басшылығы қабылдау жүргізгенде міндетті түрде қоғамдық қабылдау бөлмесінің меңгерушісі немесе заңгер-консульт қатысады. 
10. Қоғамдық қабылдау бөлмесінің алдында ақпараттық стендтер ілінеді. Онда:
1) өкілді органдардың депутаттары, атқарушы билік органдарының өкілдері және Партия орталық аппараты (филиал) басшылығының қабылдау кестесі көрсетіледі;

2) жазбаша өтініштерді қабылдау және қабылдауға жазылу уақыты көрсетіледі; 
3) өтініштерді қарау тәртібі туралы нұсқаулық беріледі.

Ескерту: аймақтық партия бөлімшелері басшылығының өз қарауына қарай Қоғамдық қабылдау бөлмесінің қызметіне қатысты қосымша ақпараттар ілінуі мүмкін.
12. Қоғамдық қабылдау бөлмесінің қызметкерлері:

1) азаматтардың қабылдауға алдын ала жазылуын қамтамасыз етеді, қабылдауды күту үшін азаматтарға партия кеңесінің орын-жайында жағдай жасалуын қамтамасыз етеді;

2) азаматтарды қабылдауға қатысып, келушілерді тіркеу журналын толтырады.

3) іс жүргізеді;

4) сенім телефондары арқылы және жазбаша өтініштер мен жеке қабылдауларда көтерілген мәселелерді талдап, жалпылайды;
5) азаматтардың өтініштері уақытылы және толық қаралуына мониторинг жасауды белгіленген тәртіпте  жүзеге асырады;
6) есеп берілетін айдан кейінгі айдың 3-іне дейін Қоғамдық қабылдау бөлмелері жұмысының нәтижесі туралы ай сайынғы және тоқсан сайынғы есептерді (1,2,3-қосымшалар) жоғары тұрған органға береді (электрондық нұсқада).

Аумақтық филиалдың басшысы қол қойған қағаз нұсқасындағы есеп Партия орталық аппаратына айдың 10-на дейін беріледі.
13. Аймақтық филиалдардың басшылары партияның тиісті аймақтық және аумақтық Қоғамдық қабылдау бөлмелеріне басшылық жасайды, осы стандарт талаптарының сақталуына жауапты.

14. Партия Саяси кеңесінің Бюросында және аймақтық, аумақтық партия филиалдары Саяси кеңестерінің Бюроларында партия филиалдарындағы Қоғамдық қабылдау бөлмелерінің жұмысы туралы ақпараттар жүйелі түрде тыңдалып тұрады.

ІV. Персоналға қойылатын талаптар
13. Қоғамдық қабылдау бөлмесінің қызметкерлері мыналарды іске асырулары қажет:

- партияның беделін және азаматтардың оған деген сенімін нығайтуға атсалысу;

- қоғамдық қабылдау бөлмесіне келушілерге сыпайылық көрсетіп, әлеуметтік, қызметтік жағдайы мен ұлтына, не болмаса көзқарастарына қарамастан көпшілікте қолданылып жүрген формада аты-жөнін атау арқылы қарым-қатынас жасау; 

- ізеттілік пен ар-ұжданның жалпыға бірдей принциптеріне сәйкес өз қызметтік міндеттерін адал орындау;

- қызметкерлердің сыртқы тұрпаты келушілер тарапынан сенімсіздік тудырмайтындай салмақтылықпен көзге түсуі қажет, Қоғамдық қабылдау бөлмесінің қызметкері екендігін білдіретін сыртқы атрибуттар  (біріңғай форма, бейдж, галстук т.б.) пайдаланылуы тиіс;
- өтініштердің уақытылы және мұқият қаралуына деген жеке жауапкерлікті сезіну;

- принципшіл, объективті және өз өзіне талапшыл болу;

- келіспеушілік жағдайларды болдырмай, сенім мен өзара сыйластықта тіл табыса білу;

- келушілерге ізетті болып, сыпайылық таныту, оларға қатысты селқостыққа жол бермеу;

Қоғамдық қабылдау бөлмесінде моральдық-психологиялық жайлы жағдайды қалыптастырып, сақтауға ықпал ету.

